
Аннотация.  В данной диссертации рассматриваются 

научные и практические вопросы составления финансовой 

Abstract. This thesis examines the scientific and practical issues of 

preparing financial statements based on international financial reporting 

standards (IFRS) and forming an audit opinion in the Republic of 

Uzbekistan in the context of economic liberalization and increased 

investment attractiveness.  

KIRISH 

O‘zbekiston iqtisodiyotidagi jadal tarkibiy islohotlar, davlat ulushi 

yuqori bo‘lgan yirik korxonalarning transformatsiyasi va 

xususiylashtirish jarayonlari milliy iqtisodiyotning xalqaro moliya 

bozorlari bilan chuqur integratsiyasini taqozo etmoqda. Ushbu sharoitda 

investitsiyaviy faollikni rag‘batlantirishning asosiy shartlaridan biri – 

bu haqqoniy, shaffof va xalqaro talablarga to‘liq javob beradigan 

moliyaviy hisobot tizimini shakllantirishdir. Moliyaviy hisobot faqatgina 

o‘tgan davrdagi faoliyat natijalarini qayd etuvchi hujjat emas, balki 

mulkdorlar, kreditorlar, va potensial investorlar uchun iqtisodiy qarorlar 

qabul qilishda tayanch bo‘ladigan strategik axborot manbayidir. 

Makroiqtisodiy ko‘rsatkichlarning yaxshilanishi fonida korporativ 

sektorda xalqaro standartlarga o‘tish jarayoni me’yoriy jihatdan ham 

qat’iylashtirildi. 2025 yil 1 yanvardan boshlab "Moliyaviy hisobotlarni 

taqdim etish muddatlari hamda ularning tarkibi va mazmuni 

to‘g‘risida"gi yangi tahrirdagi Nizom kuchga kirdi. Mazkur hujjatga 

asosan, MHXS bo‘yicha yillik moliyaviy hisobotni taqdim etishning qat’iy 

tartibi belgilandi va endilikda yuridik shaxslar yillik moliyaviy hisobotni 

hisobot yilidan keyingi yilning 1 mayidan kechiktirmay topshirishlari 



INNOVATIVE DEVELOPMENT OF SCIENCE                                                  2026 Boston, USA 

 

 
73 

 

shart qilib qo‘yildi. Bu esa, o‘z navbatida, qisqa muddatlarda sifatli audit 

tekshiruvlarini o‘tkazishni taqozo etadi. 

Xalqaro audit standartlari (XAS) ga muvofiq, auditorlik xulosasi 

qat’iy reglamentlangan jarayonlarning mantiqiy yakuni hisoblanadi. 

Zamonaviy audit nazariyasida auditorlik xulosasini tayyorlashga 

shunchaki matematik hisob- kitoblarni tekshirish emas, balki riskka 

asoslangan yondashuv (risk-based approach) nuqtai nazaridan qaraladi. 

Bu yondashuv moliyaviy hisobotning barcha moddalarini emas, balki eng 

muhim va xato qilinish ehtimoli yuqori bo‘lgan sohalarni chuqur tahlil 

qilishni anglatadi. 

Auditor o‘z xulosasini shakllantirishda qator fundamental 

konseptual asoslarga tayanadi. Birinchidan, muhimlik darajasi 

(materiality) konsepsiyasi qo‘llaniladi. Auditor foydalanuvchilarning 

iqtisodiy qarorlariga ta’sir ko‘rsatishi mumkin bo‘lgan xatoliklar 

miqdorini tahliliy baholaydi. Ikkinchidan, korxonaning uzluksizlik 

farazi (going concern) chuqur tekshiriladi. Bunda kompaniyaning 

kelgusi 12 oy davomida o‘z faoliyatini davom ettira olish qobiliyati, 

xususan, to‘lov qobiliyati va likvidlik ko‘rsatkichlari baholanadi. 

Uchinchidan, firibgarlik xavfi (fraud risk) va rahbariyatning nazorat 

tizimlarini aylanib o‘tish ehtimoli XAS 240 standarti asosida jiddiy 

skaner qilinadi. To‘rtinchidan, hisobot sanasidan keyingi hodisalarni 

(subsequent events) baholash orqali yil yakuni bilan xulosa berilgan sana 

oralig‘ida yuz bergan va hisobotga ta’sir qiluvchi omillar inobatga 

olinadi. Olingan audit dalillarining yetarliligi va mosligiga qarab, XAS 

700, 705 va 706-standartlariga muvofiq quyidagi turdagi auditorlik 

xulosalari shakllantiriladi: 

• Ijobiy xulosa (Unqualified/Unmodified opinion): 

• Shartli ijobiy xulosa (Qualified opinion): 

• Salbiy xulosa (Adverse opinion): 

• Fikr bildirishdan bosh tortish (Disclaimer of opinion): 

XULOSA  

Yuqoridagi iqtisodiy tahlillar va o‘rganishlar asosida aytish 

mumkinki, O‘zbekiston Respublikasida moliyaviy hisobotlarning MHXS 

asosida tuzilishi hamda audit bozorining institutsional jihatdan 

rivojlanishi mamlakatning makroiqtisodiy barqarorligiga (YAIMning 

6.6% o‘sishi, joriy hisob taqchilligi qisqarishi) mos ravishda bormoqda. 

Auditorlik xulosasining iqtisodiyotdagi ishonchni ta’minlash va kapital 

xarajatlarini pasaytirishdagi o‘rni beqiyosdir. 

